
Nuusbrief – April/Mei 2013 

Geagte Boere en Agente 

 
Met die eerste kwartaal van die jaar so te sê agter die blad, sluip strooptyd dag vir dag nader.  Ons is baie 
opgewonde oor die verbeterings en veranderinge wat ons in hierdie kort tydperk aangebring het. 
 
Calmasil se INLIGTINGSTELSEL is suksesvol op die been gebring en werk as volg: 

 
1. SMS en E-pos verslaggewing: Daar sal ŉ opsie vir SMS of E-pos verslaggewing wees. Die oomblik as ŉ 

vragmotor die weegbrug verlaat sal ŉ SMS aan die kliënt gestuur word met die datum, tyd, afleweringsnommer, 
registrasie nommer, tonne gelaai en tonne uitstaande op die bestelling. Die inligting sal die kliënt in staat stel 
om beter te beplan en op ŉ daaglikse basis ŉ rekonsiliasie te doen.  Met die e-pos opsie sal die kliënt elke 
oggende ŉ verslag kry van die totale geskiedenis van die bestelling. Die e-pos sal slegs gestuur word indien 
daar die vorige dag ŉ vrag uitgelaai is. 

2. Agente verslag: Die agent is ŉ belangrike skakel in die proses en om ŉ beter diens te kan lewer sal die agent 
elke dag ŉ verslag ontvang van al die oop bestellings deur hom geplaas. Hy sal die vordering van elke 
bestelling kon volg en aksie neem soos nodig. 

3. Vervoerkontrakteur: Elke vervoerkontrakteur sal daagliks ŉ verslag ontvang met  die vorige dag se bestellings 
daarin. Dit sal die rekonsiliasie van afleweringsnotas vergemaklik en ook die faktureringsproses meer akkuraat 
maak. 

 
Ons poog om deur hierdie stelsel alle kommunikasie rondom bestellings te vergemaklik en sodoende skakel ons 
onnodige oproepe tussen Boere, Agente en Vervoerkontrakteurs uit. 
 
NUWE KALSIET BRON 
 
Die afgelope twee jaar het PBD deurlopend gesoek na ‘n geskikte kalsiet bron in die Noordwes.  In 2012 is ‘n 
strategiese bron geïdentifiseer tussen Delareyville, Wolmaranstad, Ottosdal en Schweizer-Reneke. Tans word die 
infrastruktuur in plek gesit en sal die finale toerusting teen die middel Mei in plek wees.  Ons beoog om teen middel 
Junie die eerste produk te verkoop. 
 

Die kalsiet is vernoem na ‘n naby geleë dorpie Glaudina.  Hou gerus ons webtuiste dop aangesien meer inligting 

teen die einde van die week daarop sal verskyn. (www.pbd-lime.co.za) 
 
MEYERTON TAK 
 
Vanaf 1 Maart 2013 hanteer die Pretoria kantoor al die administratiewe prosesse van bestellings wat by Gabie 
Vermeulen van ons Meyerton tak geplaas is. Gabie gaan haar fokus op bemarking plaas.  Alle bestellings kan soos 
in die verlede by Gabie geplaas word.  Sy gee dit deur aan ons Pretoria Kantoor en alle kliënte word van hier af 
gefaktureer.  
 
Enige navrae oor rekeninge kan gerig word aan Dominique Smith – ds@pbd-lime.co.za of 082 800 00 55.  
 
PRYSLYS 
 
Ongelukkig is ons genoodsaak om van ons produkte se pryse aan te pas en stuur ons hiermee saam die nuwe 
pryslys wat vanaf 1 Mei 2013 geldig is.  Ons is tans besig met ontledings van alle kalkbronne en sal dit in die 
volgende Nuusbrief aan ons kliënte deurgee. 
 
VERVOER 
 
Ons vervoer afdeling is volstoom aan die werk en voorbereid om die seisoen se bestellings te hanteer. Kliënte is 
verseker van uitstekende diens en uiters mededingende tariewe.  Enige navrae in die verband kan gerig word aan 
Dominique.   
 
Ons by PBD-Lime wens elke boer en agent sterkte toe vir die stroopseisoen wat voorlê. 

